
Metallurgiyanın yaranması və inkişafı qədim tayfaların iqtisadi-mədə-

ni həyatının formalaşmasında və tərəqqisində böyük rol oynamışdı. Bütün 

bu inkişaf prosesləri arxeoloji qazıntılardan tapılmış maddi-mədəniyyət nü-

munələrinin tədqiqi zamanı bir daha özünü təsdiqləyir. 

 Azərbaycan ərazisində arxeoloji qazıntılar zamanı əldə edilmiş metal 

məmulatlarının analitik tədqiqi metallurgiyanın inkişaf mərhələlərini izlə-

məyə imkan verir. Arxeoloji qazıntılar zamanı əldə edilən metaldan hazır-

lanmış əmək alətləri, bəzək əşyaları, silahlar, at əsləhələri, fiqurlar və. s təd-

qiq edilən dövrdə metalın cəmiyyətin inkişafındakı əhəmiyyətli rolunu bir 

daha göstərir. Tədqiq edilən dövrə aid arxeoloji qazıntılar əsasən 1920-ci il-

lərdən sonra başlanmışdı. 

 Azərbaycan ərazisində indiyədək Antik dövr abidələrindən xeyli say-

da zoomorf tunc fiqurlar aşkar edilmişdir. Bildiyimiz kimi, fiqurların tarixi 

çox qədim olub, öz dövrünün təkcə maddi deyil, eyni zamanda, mənəvi hə-

yatını özündə əks etdirir. Bunlara öküz, maral, şir, at və atlı fiqurları aiddir. 

Mingəçevirdə, Şəmkirdə, İsmayıllıda, Şamaxıda, Qəbələdə, Qazaxda, To-

vuzda və bir çox rayonlarda aparılmış arxeoloji qazıntılarda metal fiqurlar 

əldə olunmuşdur. Bu fiqurlar ayrı-ayrı ərazilərdən tapılsa da, bir-birinə ox-

şar cəhətləri vardır. Belə ki, Nərgizavadan və Mollaisaqlıdan tapılmış at fi-

qurunun oxşarı Ağsu rayonunun Nuran kəndindən də tapılmışdır [14, s.37-

48]. Mingəçevirin küp qəbirlərindən tapılmış maral fiquru da Nərgizava və 

Mollaisaqlı fiqurlarıyla oxşarlıq təşkil edir [4, s109]. Bu baxımdan, Lənkə-

ran rayonu Boratikə kəndi ərazisindən təsadüfən tapılmış e.ə. I əsrə aid edi-

lən tunc şir fiquru maraq doğurur. Bu fiqur spektral analiz edilməsi üçün 

S.Aşurbəyli tərəfindən Arxeoloji-texnologiya sektoruna təqdim edilmişdir. 

Fiqur yaxşı qaldığından analiz üçün nümunə metal tozundan götürülmüşdür. 

Spektral analiz nəticələrinə nəzər yetirdikdə görürük ki, (cədvəl 2, analiz 1) 

şir fiqurlarının tərkibi əsasən mis, qalay (28%), qurğuşun (22%), sink (çox) 

və dəmirdən (0,65%) ibarətdir. Maraq doğuran əsas cəhətlərdən biri sinkin 

digər metallara nisbətən daha çox olmasıdır. Sink birləşmələri haqqında ən 

qədim məlumat e.ə. III minilliyə - şumerlərə aiddir. Azərbaycanda isə sink 

filizləri dərində yerləşdiyi üçün onlarla tanışlıq və istifadə yalnız e.ə. II mi-

nilliyin ikinci yarısında başlamışdır. Azərbaycan ərazisində zəngin sink ya-

taqları Balakən-Qax zonasında, Yuxarı Qarabağ, Gədəbəy bölgələrində və 

Naxçıvanda yerləşir. [11, s238-240]. Naxçıvan MR-da 11 ədəd qurğuşun-

sink filiz yataqları mövcuddur: Danzik, Sədərək, Qovurmadərə, Mizrik, Nə-

sirvaz, Şəkərdərə, Kələki, Paradaş, Abilqasımdərə, Başkənd, Ortakənd ya-

taqları [10, s.168]. Mis-sink ərintisinin qızıla bənzər qəşəng xarici görkəmi 

olduğuna görə ondan ilk vaxtlarda əsasən bəzək əşyaları hazırlanmışdır. Elə 

bu səbəbdən də şir fiqurunun estetik baxımdan göz oxşayan olması üçün tər-

kibinə sink ərintisini digərlərinə nisbətən daha çox qatılmışdı. 

 Quba rayonu Xucbala kəndi ərazisində 1960-cı ildə arxeoloji qazıntı-

lardan tapılmış e.ə. I əsrə aid edilən metal əşyalardan 6 ədədi analiz olun-

maq üçün Arxeoloji-texnologiya sektoruna təqdim edilmişdir. Bunlardan 2 

ədədi asma (26qr, 21qr, 2 ədədi şəbəkəli muncuq 10qr, 12,5qr), 1 ədəd bo-

yun bəzəyi (27qr), 1 ədəd isə 2 hissədən ibarət metal qırığıdır (23qr) (cədvəl 

2). Cədvələ nəzər yetirdikdə görünür ki, asmaların tərkibi eyni olub qurğu-

şunlu-qalaylı tuncdan hazırlanıb. Asmaların tərkibində qalayın faizi 1,55%-

2,1%, qurğuşunun faizi 2,7%-2,35%-dir. Şəbəkəli muncuqların tərkibi də 

qalaylı qurğuşunlu tuncdan hazırlanıb. Belə ki, muncuqların tərkibində qa-

lay 5,8%-0,95%, qurğuşun isə 4,4%-1,85% təşkil edir. Cədvəl:2-də №:5 

analizin nəticələrinə nəzər yetirdikdə görürük ki, boyun bəzəyinin tərkibi, 

çoxkomponentli olub, qalaylı-qurğuşunlu və sinkli tuncdan hazırlanmışdı. 

Belə ki, qurğuşun 3%, qalay 0,7%; sink isə 20,5% təşkil edir. Yuxarıda qeyd 

etdiyimiz kimi sink ərintisi tunc bəzək əşyalarına qızıla bənzər xarici gör-

kəm verdiyi üçün sənətkarlar tərəfindən istifadə edilmişdir. Belə ki, bu bo-

yun bəzək əşyasının hazırlandığı tuncun tərkibində qalay 0,7%, qurğuşun 

3,0%, sink isə 20,5% təşkil edir. 

 İki metal fraqmentin tərkibi isə tam fərqli olub sinkli-nikelli tuncdan 

ibarətdir. Cədvəl 2-dən göründüyü kimi, nikel 0,5%, sink isə 2% faizə ya-

xındır. Çox güman ki, bu metal qırıqları da hər hansı bəzək əşyasının bir 

hissəsidir. 

 Mis-sink ərintili əşyaların meydana çıxması, Azərbaycanda və o 

cümlədən Qafqazda, hətta Rusiya və İranda qalay yataqlarının mövcud ol-

mamasından irəli gəlmişdir. Qədim zamanlardan Azərbaycan metallurqları 

yerli xammal mənbələri arasında qalayı əvəz edə bilən filizlər axtarmışlar və 

e.ə. II minilliyin ikinci yarısında artıq sink filizləri aşkar olunmuş və qalayı 

sinklə əvəz etməyə başlamışlar [10, s.168]. 

 1964-cü ildə C.A.Xəlilov tərəfindən Şamaxı rayonu Xınıslı kəndi 

ərazisində qəbr abidələrində aparılan arxeoloji qazıntılar zamanı e.ə. III-II 

əsrlərə aid edilən xeyli sayda maddi-mədəniyyət nümunələri aşkar edilmiş-

dir. Bu maddi-mədəniyyət nümunələrinin arasında metal əşyalarının da özü-

nəməxsus yeri var. Belə ki, 29№-Ii küp qəbirdən 1 ədəd asma, (39qr), 36№-

Ii torpaq qəbirdən 1 ədəd asma (36qr), 39№-Ii torpaq qəbirdən 1 ədəd qol-

baq (39qr), 40№-Ii torpaq qəbirdən 1 ədəd asma (46qr), 44№-Ii küp qəbir-

dən 1 ədəd qolbaq (18qr), 46№-Ii torpaq qəbirdən naməlum metal əşya 

(23qr), 47№-Ii torpaq qəbirdən isə 4 ədəd qolbaq (62qr, 53qr, 79qr, 32qr), 1 

ədəd tunc muncuq (13qr) və 1 ədəd spiralvari bəzək əşyası (9qr) aşkar edil-

mişdir. Digər bir küp qəbirdən isə tunc muncuq (14qr) tapılmışdır. Bu mad-

di-mədəniyyət nümunələrinin hər biri spektral analiz olunmaq üçün Arxeo-

loji-texnologiya sektoruna təqdim edilmişdir. Bu analizlərin nəticələrini nə-

zərdən keçirdikdə görünür ki, əşyaların heç birinin tərkibində sink ərintisi 

yoxdur. Bu tunc məmulatlarının 8 ədədi qalaylı-qurğuşunlu tuncdan, 4 ədədi 

qalaylı-tuncdan, 1ədədi isə qalaylı-qurğuşunlu və mərgümüşlü tuncdan ha-

zırlanmışdır. Bildiyimiz kimi, mərgümüşlü sürmə filiz yataqları Naxçıvan 

M.R-da Culfa rayonu ərazisində yerləşir. Geoloji ədəbiyyatlarda bu yataq 

Culfa və ya Darıdağ sürmə-mərgümüş yatağı adlanır [7, s. 9]. Burada eyni 

zamanda Salvartin, Ortakənd, Başkənd və Paradaş mərgümüş yataqları da 

mövcuddur [12, s.330-331]. 

1964-cü ildə F.L.Osmanovun İsmayıllı rayonu, Sultankənd ərazisində 

apardığı arxeoloji qazıntılar nəticəsində e.ə. I əsr və eramızın I əsrinə aid 

edilən 2 ədəd tunc qolbaq (50qr, 85,5qr) 1 ədəd tunc çubuq (22.5qr), 1 ədəd 

tunc muncuq (1qr), 2 ədəd isə (17qr, 1,5qr) tunc bəzək əşyası tapılmışdır. 

Bu maddi-mədəniyyət nümunələri spektral analiz olunması üçün Arxeoloji-

texnologiya sektoruna təqdim edilmişdir. Əşyaların vəziyyəti qənaətbəxş ol-

duğundan analiz üçün nümunə metal tozundan götürülmüşdür. Cədvələ nə-

zər yetirdikdə görünür ki, əşyaların 3 ədədi (qolbaqlar və tunc çubuq) qalay-

lı-qurğuşunlu tuncdan, 3 ədədi isə (2 ədəd bəzək əşyası və tunc muncuq) qa-

laylı tuncdan hazırlanmışdır. Spektral analizin nəticələrinə nəzər saldıqda, 

Sultankənddən tapılmış 2 ədəd qolbağın tərkibindəki qurğuşunun miqdarı 

(3%, 3,4%) olduğunu görürük. Bu qolbaqların tərkibi Nərgizavadan tapılmış 

qolbağın tərkibi ilə oxşardır. Belə ki, Nərgizavadan tapılmış qolbağın tərki-

bində 0,5% qurğuşun mövcuddur [8, s.13]. 

Qeyd edək ki, antik dövrün nadir tapıntılarından olan Nüydi 

dəbilqəsinin tərkibində də 1,6% qurğuşun vardır (Cədvəl:1). 
Cədvəl:1 

Cu Sn Pb Zn As Sb Ag Au Bi Ni Co Fe Mo P 

əsas 6.0 1.6 - 0.45 0.2 0.15 0 0.005 0.2 0.03 0.06 0 0 

 

Spektral analizlərin nəticələrini müqayisə etdikdə, ümumi tərkib etiba-

rı ilə kəskin fərq nəzərə çarpmır. Mövcud cüzi fərq isə, əşyanın daşıdığı 

funksiya ilə əlaqədar olaraq dəyişilmişdir [5,s. 75]. Eyni coğrafi arealda üç 

abidədən eyni tərkibli əşyanın tapılması, qurğuşunun yerli metalişləmə sənə-

tində geniş istifadə edildiyini göstərir. Qurğuşunun məlum məhəlli yatağının 

Dağlıq Qarabağda Mehmanada olması, bu bölgəyə məhz oradan gətirildiyini 

ehtimal edir [2 s.143]. 

Mingəçevir ərazisində, Kürün sağ sahilindən e.ə. I əsrin I yarısına aid 

edilən təsadüfi tapılmış 2 ədəd küp qəbrin arxeoloji materialları da bu ba-

xımdan əhəmiyyət kəsb edir. Bu küp qəbirdən 1 cüt gümüş sırğa (27,3qr), 1 

ədəd dəmir möhür üzük (15,5qr), 1 ədəd şüşə qaşlı tunc üzük (7,3qr), 1 ədəd 

şüşə qaşlı gümüş üzük (7qr) aşkar edilmişdir. Bu maddi mədəniyyət nümu-

nələri spektral analiz edilməsi üçün T.İ.Qolubkina tərəfindən Arxeoloji-tex-

nologiya sektoruna təqdim edilmişdir. Analizin nəticələrinə görə sırğaların 

tərkibi əsasən gümüşdən ibarətdir. Dəmir möhür üzüyün tərkibinə baxdıqda 

görürük ki, əsasən dəmirdən ibarət olsada, az miqdarda mis, gümüş və qalay 

(0,02%) da mövcuddur. Şüşə qaşlı tunc üzüyün tərkibi isə daha maraqlıdır. 

Əsasən gümüşdən, qalaydan və qurğuşundan ibarət olan üzüyün tərkibində 

mis demək olar ki, çox cüzi aşkar edilmişdir. Şüşə qaşlı gümüş üzüyün tər-

kibi çoxkomponentli olub, gümüş, qalay, qurğuşun, mərgümüş, sürmə və 

dəmir qarışığından hazırlandığı müəyyən edilmişdir. Bu üzüyün tərkibində 

də mis demək olar ki,cüzi miqdardadır. (Cədvəl 2) 

 Qəbələ rayonu ərazisində C.M.Qazıyev tərəfində aparılan arxeoloji 

qzıntılar zamanı 3 ədəd gümüş sikkə (16,5qr, 3,3qr, 3qr) tapılmışdır. Bunlar-

dan iki ədədi (16,5 qr, 3qr) e.ə. III əsrə, bir ədədi isə (3,3qr) e.ə. I əsrə aid 

edilir. Bu sikkələr spektral analiz edilmək üçün Arxeoloji-texnologiya sek-

toruna təqdim edilmişdir. Spektral analizin nəticələrinə görə sikkələrin hər 

biri qurğuşun-gümüş qarışığından hazırlandığı müəyyən edilmişdir. Belə ki, 

qurğuşunun miqdarı hər 3 sikkədə 1% təşkil edilir. . (Cədvəl 2) 

 Qəbələ rayonunda C.M.Qazıyev tərəfindən 1967-cı ildə aparlan ar-

xeoloji qazıntılar zamanı 1 metr dərinlikdən 1 ədəd, 1,5-1,8 metr dərinlildən 

2 ədəd, kirəmit qatından 1 ədəd, 2 metr dərinlikdən 1 ədəd şlaq parçaları ta-

pılmışdır. Bu şlaq parçalarının spektral analizinin nəticələrinə nəzər yetir-

dikdə görünür ki, 4 ədədinin tərkibində manqanın aşkarlanmasına baxmaya-

raq əsasən mis-dəmir tərkiblidir. Lakin 2 metr dərinlikdən tapılmış şlaqın 

tərkibində isə misin azacıq izləri görünür, əsas tərkibi isə dəmirdir. Güman 

etmək olar ki, bura metal əritmək üçün ocaq yeri olmusdur.  

 AMEA Arxeologiya və Etnoqrafiya İnstitutunun Arxeoloji-texnolo-

giya sektorunda Nərgizava tunc məmulatlarının 15 ədədinin-qolbaqlar, 

üzüklər, diskvari asmalar, toqqa, atlı fiquru, bitişik atbaşları, antropomorf 

bəzək, zınqırov və təyinatı məlum olmayan əşya hissəsinin miqdari spektral 

analizi aparılmışdır. Təqim edilmiş əşyaların hər birinin üzəri yüngül patina 

ilə örtülməsinə baxmayaraq metal çox yaxşı qalmışdır. Spektral analiz üçün 

metal oksidi tozu və metal yonqarları götürülmüşdür [2, s.141] Analizin 

nəticələrindən göründüyü kimi, bütün tunc məmulatlarının əsasını mis təşkil 

edir. Həmin əşyalar bu əsasa yüksək miqdarda qalay qatıldığı üşün qalaylı 

tuncdan hazırlanmışdır. Lakin iki əşya istisna təşkil edir; belə ki, onların 

tərkibində qalay ilə yanaşı, ayrı-ayrılıqda 1,2% və 1,7% sürmə də müşahidə 

olunur [2, s141]. 

 Nərgizava tunc əşyalarının tərkibində qalay 1,31-10,8% miqdarında-

dır. Qeyd etmək lazımdır ki, qalay Cənub-Qərbi Asiya ölkələrindən Qafqaza 

gətirilərək istifadə olduğu üçün bahalı olmuş, bəzi hallarda ona alternativ aş-

qarlar axtarılmışdır. Belə aşqarlardan qurğuşun, sürmə, sink filizlərinin 

Azərbaycanda bəlli yataqları məlum olduğundan ustalar onlardan da istifadə 

etmişdilər [2, s.141]. 

 Mis, qalay və qurğuşundan hazırlanmış qolbaq hissəsinin tərkibində 

dördüncü metal-sürmə də müşahidə olunur (1,2%). Mis-sürmə ərintisindən 

hazırlandığı aydın görünən ikinci əşyanı isə təyin etmək mümkün olmasa 

da, onun nazik məftildən düzəldilmiş üzük olduğu ehtimal olunur (53№-li 

analiz). Ərazi yaxınlığı və sürməsinin tərkib uyğunluğu Nərgizavanın sürmə 

qarışıqlı tunc əşyalarının Laçın və ya Kəlbəcər yataqlarının filizindən istifa-

də edilməklə hazırlandığını güman etmək olar [2, s.143)]. 

 Qədim metal əşyaların sırasında qurğuşunlu-qalaylı tunc ərintilərə 

çox rast gəlmək olur. Bu mərhələ metal tarixində “Qalay mərhələsi” adlanır 

və e.ə. II-minillikdən başlayır. Azərbaycan ərazisində bu tip ərintilərdən 

əmək alətləri, silahlar, bəzək əşyaları və müxtəlif təyinatlı əşyalara rast gəl-

mək olur. Beləki, qurğuşun silahların tərkibində 2%-ə qədər, bəzək əşyaları-

nın tərkibində isə 20%-ə qədər rast gəlmək olur. Göründüyü kimi, qurğuşun 

ərintisi bəzək əşyalarında daha yüksək faizə, silahların tərkibində daha az 

faizlə istifadə edilmişdir. Bu da qurğuşunun, axıcılıq xüsusiyyətinə malik ol-

duğu üçün mürəkkəb formalı əşyaların qəlibdə forma verilməsini asanlaşdı-

rır [15, s.63-65] Cədvəl:2-yə nəzər saldıqda, görürük ki, ərintlərin tərkibində 

qurğuşunun miqdarı 1%-3,4% arasında qalayın miqdarı isə, 1,55%-27% ara-

sında dəyişir. 

 Qalay yataqlarının Azərbayan ərazisində mövcud olmaması sənət-

karların tunc emalında bu metaldan qənaətlə istifadə etmələrinə gətirib çıxa-

rır. Məmulatların tərkibində qalayın azlığını bu səbəbdən izah etmək olar. 

Yerli metal ustalarının böyük əksəriyyəti qalayı qurğuşun, sink və sürmə ilə 

əvəz etmişlər(9, s.31). 

Azərbaycan ərazisində arxeoloji qazıntılardan tapılmış qədim tunc mə-

mulatları antik dövr sənətkarlarının metalın, eyni zamanda tuncun ərimə xü-

susiyyətlərinə yaxından bələd olduqlarını bir daha təsdiqləyir. Araşdırılan 

müxtəlif təyinatlı məmulatların böyük bacarıqla və zövqlə hazırlanması, me-

tal işləmənin yüksək səviyyəyə çatdığını göstərir. Ümumiyyətlə, tunc əşya-

ların hazırlanma texnikasına gəldikdə isə, onların çoxu daş qəliblərə tökülə-

rək hazırlanmışdı. Daş qəliblərdə əsasən silahlar, əmək alətləri və bəzək əş-

yalarının iri nümunələri düzəldilirdi. Bu məmulatlar qəlibdən çıxarıldıqdan 

sonra əlavə olaraq döymə üsulu ilə təkmilləşdirilirdi [3, s.147]. Tunc məmu-

latlarının tədqiqindən o da aydın olur ki, metalişləmədə əritmə və tökmə ilə 

yanaşı, digər üsullardan-döymə, kəsmə, sıxma, burma, əymə, cilalama, le-

himləmə və zərbetmədən də istifadə olunmuşdur [6, s.8]. Kiçik həcmli mə-

mulatlar isə mum qəliblər vasitəsi ilə hazırlanmışdır. Məsələn: şəbəkəli xən-

cər başlıqları, şəbəkəli asmalar, sırğalar və.s bu üsulla hazırlanmışdır. 

 Dəmirin kəşfi və qravürə üsulunun yaranması Azərbaycanın İlk Də-

mir dövrü metalişləmə sənətində və incəsənətində yeni təkamül mərhələsi 

açmışdır [13, s.25]. Metalın bu üsulla naxışlanmasına cızma üsulu da demək 

olar. Metalın üzərinə nöqtələrlə təsvirin yerləri qeyd olunur və sonra işarə-

lənmiş yerlər cızılır. 

 Metal emalının inkişafı ilə əlaqədar olaraq, kiçik metaləritmə ocaqla-

rı artıq öz əhəmiyyətini itirir və yerini iri metaləritmə mərkəzlərinə verirdi-

lər. Bununla əlaqədar fikirləşmək olar ki, Azərbaycanda metallurgiya filizçı-

xarma və metal istehsalı sahələrinə şaxələnmiş, dağ-mədən işi müstəqil sə-

nət sahəsinə çevrilmişdir [1, s.141] 

 Tədqiqatlar zamanı spektral analizlərin nəticələrini nəzərdən keçir-

dikdə görünür ki, antik dövrə aid metaldan hazırlanmış maddi-mədəniyyət 

nümunələrinin bir qismi yerli xammaldan hazırlanmış olsa da, iqtisadi yol-

larla qonşu dövlətlərdən də gətirilmiş məmulatlara rast gəlmək olur. Bu da 

onu göstərir ki, antik dövrdə qonşu dövlətlərlə ticari və iqtisdai əlaqələr 

yüksək səviyyədə olmuşdur. 

 Tədqiqatlar göstərir ki, Azərbaycan ərazisinin özünəməxsus təbii iq-

lim şəraiti və yerli mis-polimetal xammal bazalarının olması, qədim metaliş-

ləmə sənətkarlığının yüksək inkişaf mərhələsinə çataraq əsas sənətkarlıq 

növlərindən birinə çevrilməsinə səbəb olmuşdur [1, s.144]. 

Summary 

 

Historical and analytical research of antique metal objects of 

Azerbaijan 

 

Nasiba Mustafayeva 

 
 The article discusses historical and analytical studies of antique metal 

objects found in Azerbaijan. These metal products include tools, weapons, jewelry, 

seals, zoomorphic and anthropomorphic figures. Methods for the manufacture of 

metal objects are described. The results of spectral analysis confirm the fact that 

some of the metal products were made from local raw materials. However, among 

metal products there are also imported ones, which differ in composition. These 

findings indicate that economic and trade relations were established with 

neighboring countries. The article also presents information on ore deposits that 

provided local artisans with raw materials. 

Keywords: antique period, pendant, bracelet, signet ring, beating, pouring 

Резюме 

 

Историко-аналитические исследования Античных металлических 

изделий Азербайджана 

 

Насиба Мустафаева 
  

В статье рассматриваются историко-аналитические исследования ан-

тичных металлических предметов, обнаруженных на территории Азербай-

джана. К этим металлическим изделиям относятся орудия труда, оружие, 

ювелирные изделия, штампы, зооморфные и антропоморфные фигуры. Из-

лагаются методы изготовления металлических предметов.  

Результаты спектрального анализа подтверждают тот факт, что часть 

металлических изделий были изготовлены из местного сырья. Но среди ме-

таллических изделий встречаются и привозные, которые отличаются по сос-

таву. Эти находки свидетельствуют об экономических и торговых отношен-

иях с соседними странами. В статье даётся информация также о рудных мес-

торождениях, которые обеспечивали местных ремесленников сырьем.  

Ключевые слова: античный период, подвеска, браслет, перстень-пе-

чатка, биение, розлив. 


